ARPÙRTIME NU CANTE
Ci sta na croce ‘n cim’a la muntagne

piantate entr’a na prete, a la sulagne:

lu jurne l’arie e sole vi ci pasce

sturdite da garufinitta rusce,

la notte ci s’addorme lune e stelle!

Na croce: ddu’ bbastune d’alvanelle

piantate entr’a na prete fatte a ccore.

     Arpùrtime nu cante tra ssi cime,

     sta nustalgija dôce che mi chiame

     mi struje l’alme mentre ci ni jeme,

     gne tante cose che n’ zi po’ fermà’.

          Muntagna mé,

          li pene zi ni vanne

          luntane pe’ lu monne,

          luntane gne nu sonne,

          o crocia mé.

Vicine gne nu fiume lu trattore

trascine a valle picurile e voce

di nustalgije antiche e tanta pace.

Nu scritte di rimite rascicate

sopr’a la prete, stracche e cunzemate,

pe’ recurdà’ lu tempe e lu distine

di tante cose che circheme ‘nvane.

     Arpùrtime nu cante tra ssi cime

     . . . . . . . . . . . . . . . . . . . . . . . . . .

È tutta na staggione che ji’ cante,

che cante pe’ stu ciele ‘ntruvelate

attorne a lu ricorde scardellate,

dentr’a stu tempe ferme, o crocia sante,

a nu distine antiche già scurdate,

ma sta canzone vole nghe lu vente

e more chisà ‘ddó, e ne’ li sinte.

     Arpùrtime nu cante tra ssi cime

